
Ni briligu nian stelon!
Kial ni briligu nian stelon. ĉu ĝi ne brilas sufiĉe impone, ĉu la in- 

formoj el tuta mondo ne sciigas preskaŭ ĉiutage pri novaj gravaj ven- 
koj, ĉu tio ne donas al nia stelo tutmonde novan, pli fortan brilon? 
Ĉu jes aŭ ne, pri tio> ni povus longe diskuti, sed nun temas ne> pri tiu 
centra stelo, sed pri ĉies propra stelo aŭ steleto.

I

Jes, ĉies propra stelo. Ĝi devas brili same en la koro kiel ankaŭ sur 
la jako de ĉiu samideano. Tamen, kvankam mi ofte vojaĝas, nur mal- 
oftege mi liavis la feliĉon renkonti verdstelanon.

Ni ekzamenu iom la kialon.
Niaj organizoj havas certan, ne tute malrespektindan nombron da 

anoj. Tamen -— laŭ kio oni povas ilin ekkoni? Laŭ nenio! Ili ne portas 
la stelon, ĉar kvankam ili interne tute sincere ŝatas la movadon, labo- 
ras por ĝi kaj estas eĉ emaj al oferoj, ili ne ŝatas montri sian esperan- 
tistecon publike. Ili timas priridon, malfacile toleras primokadon kaj ne 
estas preparitaj kaj kapablaj (fake kaj psikologie) defendi nian aferon 
kontraŭ la neesperantista publiko. Ili estas por-si-mem-esperantistoj.

Alia kialo estas nesufiĉo da memkonfido, kaŭzita speciale per ilia 
malperfekta kono de la lingvo. Ili ofte fervore propagandas, ili tre ŝatas 
la movadon, estas pretaj fari por ĝia prospero ĉion eblan, sed ili tamen 
ne montras sian apartenon al nia verda familio per portado de la verda 
stelo, ĉar ili timas, ke iu povus ilin alparoli surstrate kaj ili embara- 
siĝus, ne kapablante respondi perfekte.

Kelkaj estas tro komfort-amaj; ili timas, ke oni povus eluzi ilian 
apartenon al la verda familio per diversaj postuloj, servopetoj ktp.; 
ili volas eviti publikan intereson, ja eĉ intereson de la gesamideanoj. 

Kaj nemultaj kategorie rifuzas portadon de ia ajn insigno — do ankaŭ 
la esperantista. Ktp., ktp.

La sekvoj de tiu ĉi neportado de insigno estas gravegaj. Se ni postu- 
las ion por la movado ĉe iu ofico aŭ korporacio, la unua demando ĝe- 
nerale estas: Kiom nombraj vi estas? Vi diras la nombron kaj la infor- 
miĝanto nekredeme skuas sian kapon: ,,Mi neniam renkontis iun el vi.‘‘ 
Kaj plej ofte li tute pravas. Ankaŭ en nia urbo estas same, kaj aliloke 
estas same. Bedaŭrinde!

Kiel forigi tiun ĉi malkontentigan staton? Kompreneble necesas antaŭ 
ĉio forigi ĝiajn kialojn. Ĉiu ellernu la lingvon tiagrade, ke li ne bezonu

t 

timi eventualan alparolonton; ĉiu arinu sin per pacienco kaj indulga 
rideto kontraŭ ĉiu moko —; per ili oni povas venki eĉ la plej obstinan 
mokemulon. Ni armu nin ankaŭ kontraŭ tiuj, kiuj atakas kaj kontraŭas 
nin surbaze de scienco kaj pseŭdoscienco, antaŭjuĝoj kaj malbonvolo: 
ni studu serioze la lingvon, la historion kaj la nuntempan staton de la 
movado, ni legu almenaŭ la. havigeblajn esperantistajn gazetojn, ni 
aŭskultu la radion kaj kunlaboru kun ambaŭ.

Sed antaŭ ĉio grave estas, ke ni ĉiuokaze parolu Esperante kaj ĉiam 
portu nian verdan stelon serioze, inde kaj kun digna. fiero. Ni ne 
forgesu: nia unua kaj plej grava tasko estas konvinki la. mondon, kaj 
favoran kaj malfavoran al ni (ŝajnas eĉ pli grave konvinki la favoran!), 
ke ni ekzistas, ke ni estas ĉi tie, ke ni estas nombraj kaj reprezentas 
neniel malrespektindan kaj neglektindan moralan forton. Sen tiu ĉi 
konvinko, sen tio, ke la mondo kalkulu je ni ne estas eble atingi ian 
ajn gravan kaj daŭran sukceson kaj estus nur iluzia sin-mem-trompado 
klopodi pri ĝi.

Do, gesamideanoj, la estonto de nia movado estas ne en la manoj de 
ŝtatestroj, politikistoj, ĉiuspecaj potenculoj kaj niaj malamikoj, sed 
ĝia plua. sorto dependas tut-e de ni, de nia estonta sinteno je la proble- 
moj kaj bezonoj de esperantismo nialanda kaj tutmonda. Sed seriozeco 
necesegas antaŭ ĉio.

Kara leganto, per kio vi helpos plifirmigi kaj sekurigi nian eston- 
tecon? EVT.

Julio Baghy:

Estas mi esperantisto
Verda stelo sur la brusto 

iom palas pro la rusto. 
Mi ne estas purigisto; 
estas mi esperantisto.

Kuŝas ie sub tegmento 
.,Netuŝebla Fundamento“. 
Tuŝu ĝin nur la Mefisto; 
estas mi esperantisto.

Polvkovrite sur bretaro 
putras mia SAT-vortaro. 
Tedas min la vortolisto; 
estas mi esperantisto.

Gramatikon mi ne konas 
kaj gazeton ne abonas .. . 
Librojn legu la verkisto; 
estas mi esperantisto.

Mi parolas kun rapido 
,,Bonan tagon! Ĝis revido!“ 
Gi sufiĉas por ekzisto; 
estas mi esperantisto.

Pionirojn mi kritikas, 
la gvidantojn dorne pikas 
kaj konspiras kun persisto; 
estas mi esperantisto.

i

Por la venko mi esperas, 
sed nenion mi oferas.
Mi ne estas ja bankisto; 
estas mi esperantisto.

Se baraktas en la krizo 
la movado, organizo, 
helpas mi nur per rezisto; 
estas mi esperantisto.

Flugas per facila vento 
el la buŝo Nova Sento; 
ĝi sufiĉas por sofisto; 
estas mi esperantisto.

Post la mort’ ĉe tombo mia 
staros „rondo familia“, 
nekrologos ĵurnalisto: 
estis li esperantisto.

(E1 „La Vagabondo Kantas“,)

Kio okazas en ĈSR
VII.

En novembro 1949 daŭras en ĈeKoslovakio Tagoj de ĉetioslovaka-so- 
vetia amikeco. Tempe ĝi harmonias kun la solenaĵoj okaze de la 
31-a jubileo de nia Tago de Liberiĝo kaj la 32a datreveno de la 
Granda Oktobra Revolucio en USSR. La loĝantaro de ĈSR estas tre 

dankeina al USSR por la grandaj oferoj, kiujn la sovetaj popoloj al- 
portis por la libereco de ĈSR. Sian dankemon kaj sindonon esprimas 
la loĝantaro per aliĝo al la Societo de Amlkoj de USSR. Nur en Slo- 
vakio aliĝis preskaŭ duonmiliono da novaj membroj. Krom tio estas 
sendota tiu ĉi salutletero okaze dei lia 70-a vivjaro

al Prezidento de la registaro de USSR, 
generalissimo J. V. STALIN 

Kara kamarado Stalin!
Alproksimiĝis la granda festo de la tuta progresema homaro, la sep- 

deka datreveno de via naskiĝtago. E1 ĉiuj mondpartoj sonas unu, ko- 
muna voĉo de ĉiuj laborantaj homoj, kiuj al vi, sia granda instruisto 
kaj gvidanto, esprimas sian senliman amon, sian decidon paŝi kun vi 
kaj sekvi vin ĝis fino en via klopodo pri paco kaj pli bela estonteco de 
ĉiuj homoj.

Ankaŭ ni, ĜeHoslovaka popolo, aliĝas al tiu ĉi voĉo. Kaj ni alportas 
ankoraŭ nian propran, specialan esprimon de dankemo, amo kaj sin- 
donemo por tio, kion vi faris kaj daŭre faras por nia Ĉelioslovakujo.

Vi jam en 1913 per via genia verko „Marksismo kaj la problemo de 
nacioj“ montris al ni la vojon al libereco kaj sendependeco. Kaj la 
granda oktobro 1917 —- la oktobro de Lenin kaj Stalin — ebligis ankaŭ 
al ni seniĝi de la jarcentojn daŭrinta jugo de la habsburga monarkio.

Vi kaj la de vi konstruata Sovetunio estis por ni ankaŭ poste netak- 
sebla. subteno kaj brilanta stelo en nia lukto kontraŭ la en-kaj ekster- 
landa kapitalismo kaj imperialismo en la unua periodo de Ĉefioslovaka 
Respubliko.

Vi kaj la soveta popolo estis nia sola lumo en la horoj de la mun- 
liena perfido kaj hontigo. Kiel sonorila sono flugis tiam tra ĉiuj niaj 
landoj: Sovetunio estas kun ni, granda Stalin staras ĉe ni eĉ en tiuj 
ĉi plej tragikaj momentoj de nia historio.

Vi kaj la de vi kreita Ruĝa Armeo estis nia sola espero en la tempo 
de nia sklaveco, kiam la furioza faŝismo klopodis neniigi nin komplete. 
La sciigoj pri la gloraj venkoj de la Ruĝa armeo kaj pri la nekompa- 
reblaj sukcesoj de la stalina strategio lumigadis nian mallumon kiel ful- 
moj. Moskva, Stalingrad, la glora marŝo de la sovetaj armeoj okciden-

brilantaj okuloj, kun ravita koro. Venis Dukla kaj via grandanima lielpo 
kaj subteno de la soveta armeo al la Slovaka Nacia Revolucio. Venis 
la leoneca ensalto de la sovetaj soldataroj de Berlin al Praha, ordonita 
de vi, kiu savis nian Praha. Kun jubilo, kun larmoj en okuloj ni bon- 
venigis la liberigantojn — la stalinajn heroojn-ruĝarmeanojn. Kaj la 
nomo Stalin engravuriĝis profunden en la korojn de ni ciuj, en la ko- 
rojn de infanoj, virinoj, viroj.

Kaj hodiaŭ, liberigitaj de vi, ni klopodas meriti vian grandan amon. 
Ni lernas el via verko. Niaj laboristoj, terkulturistoj, inteligentularo, 
ĉiuj laborantoj — en lernejoj, en fabrikoj, en laborejoj kaj sur kampoj, 
ĉiuj kaj ĉie ni konstruas — instruitaj de vi novan Respublikon, novan 
ĈeKoslovakion, popolan, demokratan, socialista.n, tiel, kiel nin gvidas 
al tio ankaŭ nia prezidento Klement Gottwald, sindona, la plej sindona 
el viaj disĉiploj. Kaj ni promesas, ke ni ne ĉesos diligente ĉerpi el la 
abunda fonto de marksismo-leninismo kaj enkorpigadi ĝin en novajn 
realaĵojn, por montriĝi bonaj disĉiploj de la saĝa stalina lernejo.

En frata unueco kun Sovetunio kaj ĉiuj popoldemokra.tujoj kaj pro- 
gresemaj homoj de la tuta. mondo, sub via gvido kaj laŭ via ekzemplo 
ni volas streĉi ĉiujn niajn fortojn por senĉesa grandiĝo kaj kresko de 
la tutmonda tendaro de paco kaj progreso, por ke ni estu indaj je la 
glora stalina epoko, en kiu estas al ni permesite vivi.

Kaj al vi, kara kamarado Stalin, ni el la tuta koro deziras ankoraŭ 
multajn jarojn en bona sano. ke vi glore finu vian ĝisnunan vivoverkon, 
pri kiu la homaro ĉiam estos fiera: la venkon de la laboro, humaneco 
kaj progreso super profitaĉemo, perfortemo kaj reakcio.

Kun kara nomo St.alin pluen antaŭen! Tio ĉi estas la devizo hodiaŭ 
ĉe ni en ĈeKoslovakujo kaj en la tuta progresema mondo.

La popolo de Ĉeĥoslovakio.

ESPERANTO ESTAS LA LATINO DE LA PROLETARO KAJ MT
ESPERAS, KE PER, SIA IDEALA FACILECO ĜI EFEKTIVE HELPOS
LA INTERKOMPRENIĜON DE LA MONDO. V. 1. Lenin

ESPERANTO JE LATINĈINOU PROLETARIATU A DŬFAM, ZE 
SVOJOU IDEALNOU EAHKOSTOU ŬĈINNE URVCHLI DOROZUME-
NIE CELEHO SVETA. V. 1. Lenin.

Jan Smrek:

Kanto
Ho mondo, malfermu pordegojn, 
kiuj kondukas al la foraj vojoj —: 
selita estas la ĉeval’ de ĝojoj!

Ruĝigis ĉiujn montojn 
la mezaŭtuna suno 
kaj granda amo pentris 
la vangojn de mia karulino.

La montoj estas bildo fantazia, 
miraklo estas knabino mia: 
papavo brulas en okul’ magia; 
per tiu flamo tuta korpo ŝia 
ekvibris mire harmonia.

Ŝi estas juna, 
sed jam en plenekfloro 
kaj lipoj ŝiaj floras 
per varma sangkoloro; 
kiam mi kisas ilin, 
ekridas mia koro.

Ruĝruĝaj estas montoj
— jen, ili estas ja el oro — 
kiel de mia amatino 
papave ruĝaj vangoj 
kaj amoplena koro.

E1 la slovaka tradukis EVT.

Pruntedonis „Krasy Slovenskau

Knabinoj slovakaj el Moravske Lieskove (distr. Nove Mesto n/Vah.).




















































